
ՀԱՅՈՑ  ՑԵՂԱՍՊԱՆՈՒԹՅՈՒՆՆ ԱՊԱՑՈՒՑՄԱՆ ԿԱՐԻՔ ՉՈՒՆԻ 

 

ՆԵՐԱԾՈՒԹՅՈՒՆ 

 

Որպես հետազոտական աշխատանք ընտրել եմ «Ուսուցչի կողմից հանրակրթկան 

առարկայական չափորոշիչներով ամրագրած գիտելիքների, կարողությունների և 

հմտությունների նվազագույն պահանջների յուրացման ապահովումը սովորողների 

կողմից» թեման։ Այն ներկայացրել եմ՝ ընտրելով պատմություն առարկայից 

«Ցեղասպանությունն ապացուցման կարիք չունի» թեման։ 

Յուրաքանչյուր պատմական իրադարձություն իր ամբողջության մեջ աշակերտների 

կողմից ընկալելու, գիտելիք, կարողություններ և հմտություններ ձեռք բերելու համար 

անհրաժեշտ է, որ նախ և առաջ սովորողները պատկերացում ունենան տվյալ 

պատմական ժամանակաշրջանի մասին։ Շատ կարևոր է, որպեսզի նրանք ոչ միայն 

կարողանան պատասխանել տվյալ պատմական իրադարձությանը վերաբերող ե՞րբ, 

որտե՞ղ, ի՞նչ, ովքե՞ր, ու՞մ գլխավորությամբ հարցերին, այլև՝ թեմային աղերսվող բոլոր 

ինչուներին։  

ԳԼՈՒԽ 1․ ՀԱՅՈՑ ՄԵԾ ԵՂԵՌՆ 

 

Ինչպես արդեն գիտենք, արևմտահայերի ցեղասպանությունը սկսվել էր 

աբդուլհամիդյան վարչակարգի կողմից։ «Միություն և առաջադիմություն» 

կուսակցությունը ժառանգեց այդ ցեղասպանական քաղաքականությունը։ Հայերի 

ոչնչացման ծրագիրը երիտթուրքերի կուսակցությունը հաստատել էր 1910-1911թթ․ 

Սալոնիկում կայացած գաղտնի խորհրդակցությունների և ժողովների ընթացքում։ 

Այսինքն՝ հայերի հայրենազրկման և ոչնչացման ծրագիրը պետականորեն մշակվել ու 

նախապատրաստվել էր օսմանյան Թուրքիայի կողմից մինչև առաջին աշխարհամարտը։ 

Հայերի բնաջնջումով ըստ այդ ծրագրի կփակվեր նաև Հայկական հարցը։ Հայերի 

ցեղասպանության պատճառների շարքում որոշակի դեր է խաղացել նաև տնտեսական 

գործոնը։ Հայ արդյունաբերողներն ու դրամատերերն իրենց ձեռներեցության ու բնատուր 

տաղանդի շնորհւիվ կարողացել էին խոշոր կապիտալ կուտակել։ Հայերի բնաջնջմամբ 

թուրքերը հնրավորություն էին ստանում ազատվելու անցանկալի մրցակիցներից ու 

տիրանալու նրանց ֆինանսական միջոցներին և ունեցվածքին։ Օգտագործելով 

պատմերազմական իրադրությունը՝ երիտթուրքերը հնարավորություն ստացան 

որոշակիացնելու և գործադրելու իրենց դիվային ծրագիրը։ Երիտթուրքերի 

պարագլուխներից Բեհաէդդին Շաքիրի անմիջական ղեկավարությամբ ստեղծվեց 

«Թեշքիլաթը մահսուսե»՝ «Հատուկ կազմակերպություն» մարմինը։ Այստեղ 

հիմնականում ընդգրկվեցին բանտերից ազատված և քրեական անցյալ ունեցող 

հանցագործներ։ Ծրագրի իրականացման հսկողությունը դրվեց ներքին գործերի 

նախարար Թալեաթ փաշայի վրա։ Հայերի ոչնչացման թուրքական պետական ծրագիրն 

աշխարհամարտի առաջին երկու տարիներին գործադրվեց ամբողջ արևմտահայության 

նկատմամբ։ Հայոց ցեղասպանության այդ փուլը հայտնի է Մեծն եղեռն անունով։ 

Շատ կարևոր է, որ կարողանանք աշակերտներին հասանելի դարձնել թե ինչը դարձավ 

նպաստավոր պայման հայերի բնաջնջումը իրականացնելու համար, որն է 

ցեղասպանության նպատակը և ինչ փուլերով երիտթուրքերը իրականացրեցին այդ 

հրեշավոր քաղաքականությունը։  Կարևոր է՝ հասանելի դարձնել, որ ցեղասպանության 

ծանրագույն հետևանքը մեր հայրենիքի մեծագույն մասի՝ Արևմտյան Հայաստանի 

հայաթափումն էր և հայերի հայրենազրկումը։ 

ԳԼՈՒԽ 2․ ՀԱՅՈՑ ՑԵՂԱՍՊԱՆՈՒԹՅԱՆ 100-ՐԴ ՏԱՐԵԼԻՑԻ  

ՀԱՄԱՀԱՅԿԱԿԱՆ ՀՌՉԱԿԱԳԻՐԸ 

 

Այսօր՝ 21-րդ դարում, դեռ չեն վերացել մարդու իրավունքների զանգվածային 

ոտնահարման դեպքերը. ոչ միայն Թուրքիայի, այլև շատուշատ երկրների կողմից չի 

ճանաչվել և դատապարտվել Հայոց ցեղասպանությունը, որն ուղղված է ոչ միայն հայ 

ժողովրդի ոչնչացմանը, այլ հանցագործություն է ընդդեմ ողջ մարդկության: 

Հայոց պետության, Արցախի, աշխարհասփյուռ հայության առանցքային կառույցների 

ղեկավարների, Ամենայն Հայոց Կաթողիկոսի, Մեծի Տանն Կիլիկիո Կաթողիկոսի, Տանն 

Կիլիկիո Կաթողիկե Հայոց Կաթողիկոս Պատրիարքի և Հայ Ավետարանական 

Համաշխարհային խորհրդի նախագահի մասնակցությամբ 2015 թվականի հունվարին 

ընդունվեց «Հայոց ցեղասպանության 100-րդ տարելիցի» համահայկական Հռչակագիրը, 

որը հայ ժողովրդի ազգային, քաղաքական, հոգեբանական և բարոյական մեկդարյա 

պայքարի արդյունքն է: 

Փաստաթուղթը հիմնված է և ելնում է ՀՀ օրենսդրության, միջազգային իրավունքի 

դրույթների պահանջներից: Այն ոչ միայն ոգեկոչում է մեր մեկուկես միլիոն 

նահատակների հիշատակը, երախտագիտություն հայտնում նրանց փրկողներին, 

օգնողներին, որ իրենց երկրում պայմաններ ստեղծեցին՝ բեկոր-բեկոր եղած հայերին 

արմատներ ձգելու համար, այլև շարունակվող պայքար է մինչև արդարության 

վերջնական հաղթանակ, ինչպես նաև կոչ է գալիք սերունդներին՝ պահելու և 

պահպանելու հայ ժողովրդի դարավոր արժեքները, Հայոց պետությունը և դրանք 

փոխանցելու դեպի հավերժություն: Առավել քան կարևոր է դարի հիշողությունն 

ամբարող արխիվների վերհանումն ու դարի հանցագործության խոսուն վկա 

հանդիսացող նյութերի լուսաբանումը: 

Հռչակագրում նշված է, որ մենք ազգովի դատապարտում ենք 1894-1923թթ. «Օսմանյան 

կայսրության և Թուրքիայի տարբեր վարչակարգերի կողմից ծրագրված ու հայ ժողովրդի 

դեմ շարունակաբար իրականացված ցեղասպանությունը, հայրենազրկումը, հայության 

ոչնչացմանն ուղղված զանգվածային կոտորածները, էթնիկ զտումները, հայկական 

ժառանգության ոչնչացումը, ինչպես նաև ցեղասպանության ժխտումը, 

պատասխանատվությունից խուսափելու, կատարված հանցագործություններն ու դրանց 

հետևանքները լռության մատնելու կամ արդարացնելու բոլոր փորձերը՝ որպես 

հանցագործության շարունակություն և նոր ցեղասպանություններ իրականացնելու 

քաջալերանք»1:  

Հայոց ցեղասպանության 100-րդ տարելիցին նվիրված միջոցառումներն ամբողջ 

աշխարհում անցկացվեցին «Հիշում եմ և պահանջում» կարգախոսի ներքո։ 

Աշակերտներին հասանելի պետք է լինի, որ այդ միջոցառումների ամենակարևոր 

հենասյուներից մեկը ՀՀ-ի ձգտումն էր իր ներդրումն ունենալու ցեղասպանության՝ իբրև 

հանցագործության դեմ միջազգային պայքարի գործում։ Նաև շատ կարևոր է 

աշակերտների հայեցի դաստիարակության գործում այն, որ փաստաթղթում ոչ միայն 

մատնանշվում են Հայոց ցեղասպանության ճանաչման, դատապարտման ու 

պահանջատիրության պատմական ու իրավական հիմքերը, այլև ուղիներն ու 

սպասելիքները, պատգամները ապագա սերունդներին։ 

Աշակերտները պետք է ձեռքբերեն գիտելիքներ նաև այն մասին, որ ցանակացած 

հանցագործություն, որն ուղղված է մարդկության դեմ, պետք է պատժվի և 

դատապարտվի, հակառակ դեպքում՝ այն կրկնվելու միտում ունի։ 

 

 

 

 

 

                                                             
1 Հայոց ցեղասպանության 100-րդ տարելիցի համահայկական հռչակագիր, Երևան, 29 հունվարի 2015թ. 

https://www.president.am/hy/press-release/item/2015/01/29/President-Serzh-Sargsyan-visit-Tsitsernakaberd-

Genocide/  

https://www.president.am/hy/press-release/item/2015/01/29/President-Serzh-Sargsyan-visit-Tsitsernakaberd-Genocide/
https://www.president.am/hy/press-release/item/2015/01/29/President-Serzh-Sargsyan-visit-Tsitsernakaberd-Genocide/

ԳԼՈՒԽ 3․ ՑԵՂԱՍՊԱՆՈՒԹՅՈՒՆ-ԳԵՆՈՑԻԴ։ ՀԱՅՈՑ 

ՑԵՂԱՍՊԱՆՈՒԹՅՈՒՆՆ ԱՊԱՑՈՒՑՄԱՆ ԿԱՐԻՔ ՉՈՒՆԻ 

 

20-րդ դարի առաջին աննախադեպ հանցագործությունը հետագայում իրավական 

ձևակերպում ստացավ «գենոցիդ» անվամբ: Թեև «ցեղասպանություն»-«գենոցիդ»2 

եզրույթը 1944թ. շրջանառության մեջ է դրել քրեական և միջազգային իրավունքի 

մասնագետ, փաստաբան Ռաֆայել Լեմկինը՝ սպանությունների և բռնությունների 

նացիստական քաղաքականությունը նկարագրելու նպատակով, իսկ 1945 թվականին 

այն ներառվել է Նյուրնբերգի միջազգային ռազմական տրիբունալի կողմից 

նացիստական ղեկավարությանը մարդկության հանդեպ կատարված 

հանցագործությունների մեջ դատապարտող դատավճռում, այդուհանդերձ, ուշագրավ է, 

որ «մարդկության և քաղաքակրթության դեմ հանցագործություն» հասկացությունը 

պատմության մեջ առաջին անգամ կիրառվել է հենց Հայոց ցեղասպանության 

նկատմամբ Ֆրանսիայի, Մեծ Բրիտանիայի և Ռուսաստանի՝ 1915 թվականի մայիսի 24-ի 

համատեղ Հռչակագրում: Հռչակագիր, որտեղ դաշնակից երկրների 

կառավարությունները դիմել էին Բարձր դռանը՝ պատասխանատվության կանչելով 

Օսմանյան կառավարության բոլոր անդամներին և նրանց գործակալներին, որոնք 

ընդգրկված էին կոտորածների իրականացման ծրագրում3: 

Երկրորդ աշխարհամարտի տարիներին նացիստների կողմից իրականացված՝ 

հրեաների զանգվածային ոչնչացման թարմ հիշողությունը միջազգային հանրությանը 

ստիպեց Միավորված ազգերի կազմակերպության (ՄԱԿ) շրջանակներում ձեռնամուխ 

լինել նման դաժանությունների կանխարգելմանը, որի համար անհրաժեշտ էր առաջին 

հերթին գտնել արդեն իսկ տեղի ունեցած ոճրագործությունների սահմանումն ու 

համաձայնության գալ մեղավորների պատժի շուրջ: 

                                                             
2 «Գենոցիդ» (“Genocide”) եզրույթն առաջացել է հունարեն “ge՛nos” - ռասա կամ ցեղախումբ և լատիներեն 

“cide” - սպանել բառերի համակցումից:  
3 France, Great Britain and Russia Joint Declaration, May 24, 1915. 

https://www.armenian-genocide.org/popup/affirmation_window.html?Affirmation=160  

https://www.armenian-genocide.org/popup/affirmation_window.html?Affirmation=160

1948թ. դեկտեմբերի 9-ին ՄԱԿ Գլխավոր ասամբլեան իր 260 A (III) բանաձևով ընդունեց 

«Ցեղասպանության հանցագործությունը կանխարգելելու և պատժելու մասին» 

Կոնվենցիան, ըստ որի՝ «Ցեղասպանությունը, անկախ նրանից՝ կատարվում է խաղաղ, թե 

պատերազմական պայմաններում, ըստ միջազգային իրավունքի, հանցագործություն է, որը, 

Կոնվենցիան ստորագրող կողմերը պարտավորվում են կանխարգելել և պատժել այն 

կատարելու համար»4: 

Անվանի ցեղասպանագետ, «Ցեղասպանության հանրագիտարանի» խմբագիր Իսրայել 

Չերնին առաջարկել է մեկ այլ սահմանում, ըստ որի՝ «Ցեղասպանությունը, 

ընդհանրական իմաստով, զգալի թվով մարդկանց զանգվածային սպանությունն է, որը չի 

իրագործվել թշնամու զինված ուժերի դեմ ռազմական գործողությունների ընթացքում, 

այլ` զոհերի անպաշտպանվածության և անօգնականության պայմաններում»5: Թերևս 

այս սահմանումը լավագույնս ներկայացնում է Հայոց ցեղասպանության առաջին փուլի 

ողջ էությունը, երբ հայ տղամարդիկ զորակոչվել են օսմանյան բանակ, որտեղ նրանց 

զինաթափումն ու անպաշտպան մնացածների սպանությունն  իրականացվել են թուրք 

զինյալների կողմից: 

Նշանավոր ցեղասպանագետ և սոցիոլոգ Լեո Կուպերը գտնում է, որ ժամանակակից 

աշխարհում քաղաքական տարաձայնություններն առնվազն նույնքան կարևոր հիմք են 

կոտորածների և ոչնչացման համար, որքան ռասայական, ազգային, էթնիկ կամ 

կրոնական տարբերությունները6: 

Ուստի, Կոնվենցիայյում որպես ցեղասպանություն որակվող գործողություններում 

«քաղաքական խմբի սպանություն» գործողության բացակայությունը լրացնելու 

                                                             
4 Convention on the Prevention and Punishment of the Crime of Genocide, Adopted by Resolution 260 (III) A of 

the United Nations General Assembly on 9 December 1948, Article 1. 

https://www.un.org/en/genocideprevention/documents/atrocity-

crimes/Doc.1_Convention%20on%20the%20Prevention%20and%20Punishment%20of%20the%20Crime%20of%2

0Genocide.pdf  
5 Israel W. Charny, “Toward a Generic Definition of Genocide”, “Genocide. Conceptual and Historical Dimensions”, 

Collection of Articles edited by George J. Andreopoulos, University of Pennsylvania Press, USA, 1994, p. 76. 
6 Leo Kuper, “Genocide: Its Political Use in the Twentieth Century”, Yale University Press, 1982. 

https://www.un.org/en/genocideprevention/documents/atrocity-crimes/Doc.1_Convention%20on%20the%20Prevention%20and%20Punishment%20of%20the%20Crime%20of%20Genocide.pdf
https://www.un.org/en/genocideprevention/documents/atrocity-crimes/Doc.1_Convention%20on%20the%20Prevention%20and%20Punishment%20of%20the%20Crime%20of%20Genocide.pdf
https://www.un.org/en/genocideprevention/documents/atrocity-crimes/Doc.1_Convention%20on%20the%20Prevention%20and%20Punishment%20of%20the%20Crime%20of%20Genocide.pdf

նպատակով գիտնականներ Թեդ Գուրը և Բարբարա Հարֆը շրջանառության մեջ են դրել 

«պոլիտիցիդ» եզրույթը7: 

Պոլիտիցիդ կամ քաղաքական սպանություն` ցեղասպանագիտության մեջ հենց այս 

եզրույթով է սահմանվում ցեղասպանության զոհ դարձող ազգի կամ ժողովրդի ազգային, 

քաղաքական, հասարակական, ռազմական, գիտական և մշակութային գործիչների 

կանխամտածված ու զանգվածային ոչնչացումը ցեղասպանությունն իրականացնող 

դահճի կողմից: Նպատակը մեկն է` ցեղասպանության իրագործումից առաջ կամ 

ընթացքում զրկել տվյալ էթնոսին ինքնապաշտպանության կազմակերպումն 

ստանձնելու կարող ուժից: 

Նման կերպ վարվել են թուրք դահիճները, երբ, զրկելով հայերին ինքնապաշտպանվելու 

կարողությունից, ձեռնամուխ են եղել հայ բնակչության բնաջնջման երկրորդ՝ ղեկավար 

ուժի գլխատման փուլին՝ 1915թ. ապրիլի 24-ին սկսելով հարյուրավոր հայ 

մտավորականների ու ազգային ընտրանու ձերբակալությունը և դրան հաջորդած 

ոչնչացումը և թողնելով միայն անպաշտպան ու անօգնական կանանց, ծերերին ու 

երեխաներին: 

Թշնամանքը հայերի հանդեպ ձևավորվել էր վաղուց, քանի որ նույնիսկ իրավազուրկ 

պայմաններում կայսրության հայ բնակչությունն աննախադեպ հասարակական, 

մշակութային և տնտեսական զարգացում էր ապահովում: Ցեղասպանությունը միջոց էր 

կասեցնելու այդ վերելքը, ինչպես նաև տիրանալու հարյուրամյակների աշխատանքով 

ստեղծված հայկական հարստությանը:  

Պատահական չէ, որ 2014 թվականի դեկտեմբերի 22-ից 2015 թվականի մարտի 25-ը 

Ստամբուլի քաղաքապետարանի նախաձեռնությամբ Թաքսիմի հանրապետական 

արվեստի ցուցասրահում անցկացվող «Նորություններ. 100 տարի առաջ» խորագրով 

ցուցահանդեսի վերաբերյալ հոդվածում թուրքական “T24” կայքը մեջբերում է 1908 

                                                             
7 Barbara Harff, “Assessing Risks of Genocide and Politicide”, “Peace and Conflict 2005: A Global Survey of Armed 

Conflicts, Self-Determination Movements, and Democracy”, edited by Monty G. Marshall and Ted Robert Gurr, 

with contributions by Victor Asal, Barbara Harff, Deepa Khosla, and Amy Pate, CIDCM, Department of 

Government and Politics, University of Maryland, 2005 

թվականից հրատարակվող «Սեբիլուրեշադ» (“Sebilürreşad”) ամսագրի 281-րդ համարը. 

«Ինչպեսև բոլոր վայրերում, այստեղ էլ մուսուլմաններն անգրագիտության, 

աղքատության և թշվառության մեջ են ապրում։ Ամբողջ առևտուրն ու արհեստները 

հայերի ձեռքին են։ Ու թեև հողը մուսուլմաններին է, մթերքը լցվում է հայերի 

ամբարները։ Ամեն մի մուսուլման բանվորի պես աշխատում է, իսկ բարիքներից 

օգտվում են հայերը»8։ Ահա այս մտայնությունն է նաև, որ լցրեց հասարակական-

քաղաքական մթնոլորտը և դարձավ պետական քաղաքականություն: 

Օսմանյան կայսրությունում հայ բնակչության զանգվածային կոտորածներին ու 

տեղահանությանը համընթաց՝ թուրքական կառավարությունը կանխամտածված և 

ծրագրավորված կերպով ձգտել է ոչնչացնել նաև հայկական քաղաքակրթության 

նյութական ժառանգությունը: Գիտակցելով եկեղեցու և հավատի դերը հայ ժողովրդի 

կյանքում` նրանք նպատակամղված սպանել են հայ հոգևորականներին, ոչնչացրել 

եկեղեցիներն ու վանքերը, հազարավոր միջնադարյան ձեռագիր մատյաններ, զավթել 

եկեղեցական գույքը9: 

Հայկական կոտորածների արաբ ականատեսներից փաստաբան Ֆայեզ Ալ-Ղոսեյնը, իր 

հիշողություններում գրում է. «…Հայերի կոտորածներից հետո կառավարությունը 

հանձնաժողովներ է ստեղծել, որոնք զբաղվում են լքյալ գույքի վաճառքով: Հայկական 

մշակութային արժեքներն ամենաէժան գնով են վաճառվում… Հայկական դպրոցների 

դռները փակ են: Գիտության գրքերը թուրքերն օգտագործում են շուկայում պանիր, 

խուրմա, արևածաղիկ փաթեթավորելու համար»10:  

Ըստ 1912-1913 թվականներին Կոստանդնուպոլսի Հայոց Պատրիարքության կազմած և 

թուրքական կառավարությանը ներկայացրած պաշտոնական պատմագրության` 

Օսմանյան կայսրության ամբողջ տարածքում հայկական եկեղեցիների ու վանքերի թիվն 

անցնում էր 2000-ից (այդ թվում` 4-5-րդ դարերի վաղ քրիստոնեական եզակի 
                                                             
8 İstanbul Büyükşehir Belediyesi'nden 'hain Ermeni', 'asker kaçağı Rum' sergisi!, http://t24.com.tr/haber/istanbul-

buyuksehir-belediyesinden-hain-ermeni-asker-kacagi-rum-sergisi,284189. 
9 http://www.genocide-museum.am/eng/cultural_genocide.php  
10 Արշակ Փոլադյան, դր., պրոֆ., ՍԱՀ-ում ՀՀ արտակարգ և լիազոր դեսպան, «Օսմանյան կայսրությունում 

Հայոց ցեղասպանության ականատեսներ» (փաստաթղթերի ժողովածու, արաբերեն), «Շարղ» 

հրատարակչություն, Դամասկոս, 2014:  

http://www.genocide-museum.am/eng/cultural_genocide.php

հուշարձաններ), որոնց մեծ մասը ցեղասպանության ժամանակ թալանվեց, այրվեց և 

ավերվեց11: Նման ճակատագրի արժանացան ճարտարապետական մեծ արժեք 

ներկայացնող այնպիսի եկեղեցիներ և վանքեր, ինչպիսիք են Մուշի Սուրբ Կարապետ 

վանքը (7-17-րդ դարեր), Բագավանի Սուրբ Հովհաննես տաճարը (7-րդ դար), Բագարանի 

Սուրբ Թեոդորոս (7-րդ դար) և Ագարակի Ստեփանոս Նախավկա (12-րդ դար) 

եկեղեցիները, Խծկոնքի վանական համալիրի (9-11-րդ դարեր) հինգ եկեղեցիներից 

չորսը, Նարեկավանքը (10-րդ դար) և այլն։ 

Ծրագրված կերպով ոչնչացվել են հարյուրավոր ճարտարապետական հուշարձաններ 

կամ չեզոքացվել է դրանց հայկական ինքնությունը: Ըստ ՄԱԿ-ի Կրթության, գիտության 

և մշակույթի կազմակերպության (UNESCO) 1974 թվականի տարեկան հաշվետվության` 

1923 թվականից հետո կանգուն մնացած հայկական պատմաճարտարապետական 913 

կոթողներից 464-ն ամբողջովին անհետացել է, 252-ը՝ դարձել ավերակ, իսկ 197 

հուշարձան կարիք ունի հիմնովին նորոգման 12: 

Հայկական ճարտարապետական կոթողները նպատակամղված պայթեցվել են, անխնա 

ավերվել և շահագործվել, իսկ քարերն օգտագործվել են որպես շինանյութ։ Շատ 

դեպքերում հայկական եկեղեցիները վերածվել են մզկիթների:  

Թուրքերի կողմից հայ ժողովրդի պատմամշակութային ժառանգության ոչնչացման և 

յուրացման քաղաքականությունը շարունակվում է նաև ժամանակակից Թուրքիայում, 

սակայն այսօր արդեն այլ՝ «քաղաքակիրթ» մեթոդներով:  

Հայկական մշակութային հարուստ ժառանգության ոչնչացումը, մասնակի կամ 

ամբողջական յուրացումը հայերի դեմ իրագործված ցեղասպանության թուրքական 

քաղաքականության շարունակությունն է: 

Այսպիսով, Օսմանյան կայսրությունում Հայոց ցեղասպանությունն իրագործվել է 

մարդկության և քաղաքակրթության դեմ հանցագործությունների ողջ գունապնակով՝ 

«ցեղասպանություն» - գենոցիդ, «քաղաքական սպանություն» - պոլիտիցիդ և 

                                                             
11 http://www.genocide-museum.am/eng/cultural_genocide.php 
12 Thomas J. Samuelian, Ph.D., J.D., Armenia Cultural Heritage Idf, Legal Assessment, Final Report, November 29, 

2001, p. 12. 

http://www.genocide-museum.am/eng/cultural_genocide.php

մշակութային եղեռն, էլ չենք խոսում լեզվական կորստի, հայոց լեզվի հարուստ 

բարբառների անհետացման մասին: 

Ցավոք, այսօր Օսմանյան կայսրության իրավահաջորդ Թուրքիայի Հանրապետությունը 

շարունակում է խույս տալ սեփական անցյալի հետ առերեսվելուց, և ավելի քան մեկ դար 

շարունակ իր ժխտողականության քաղաքականությամբ և կեղծարարությամբ 

խեղաթյուրում է պատմությունը:  

Ինչպես նշում է խաղաղության Նոբելյան մրցանակի դափնեկիր, Հոլոքոսթը վերապրած 

գրող Էլի Վիզելը. «Թուրքական ժխտողականությունը կրկնակի սպանություն է, քանի որ 

այն ջանում է սպանել իրադարձության հիշողությունը»13:  

Ցեղասպանության կատարված փաստը պատմաբաններին թողնելու խղճուկ 

փաստարկը զուրկ է որևէ տրամաբանությունից: Հայոց ցեղասպանությունն 

ապացուցման կարիք չունի:  

 

 

 

 

 

 

 

 

 

 

 

                                                             
13 Peter Balakian, “Armenians in the Ottoman Empire”, Encyclopedia of Human Rights (Editor in Chief Davit P. 

Forsythe) Oxford University Press, 2009, p. 102. 

ԵԶՐԱԿԱՑՈՒԹՅՈՒՆ 

 

Այսպիսով՝ «Հայոց Մեծն եղեռն» թեման դասավանդելիս սովորողների մոտ գիտելիքներ, 

կարողություններ, հմտություններ ձևավորելու համար կարևոր է․ 

1. Պատմական տվյալ ժամանակաշրջանի իմացությունը․ ինչքանով էր Առաջին 

համաշխարհային պատերազմը նպաստավոր պայման երիտթուրքերի կողմից 

հայաջինջ քաղաքականությունը կյանքի կոչելու համար։ 

2. Հայոց ցեղասպանության պատճառների իմացությունը․  

 Հայերի բնաջնջումով կփակվեր Հայկական հարցը։ 

 Կվերանար «Մեծ Թուրանի» ճանապարհին «արգելք» հանդիսացող 

Արևմտյան Հայաստանն ու արևմտահայությունը։ 

 Կլուծվեր նաև տնտեսական խնդիրը նոր ձևավորվող թուրք բուրժուազիայի 

համար․ կազատվեին անցանկալի մրցակիցներից՝ հայ 

արդյունաբերողներից և դրամատերերից ու կտիրանային նրանց 

ֆինանսական միջոցներին և ունեցվածքին։ 

3․ Հասկանալ, թե ի՞նչ է ցեղասպանությունը․ ցեղասպանությունը մեկ ազգի կամ 

կրոնական համայնքի ամբողջական կամ մասնակի բնաջնջմանը նպատակաուղղված 

պետական մակարդակի ծրագիր և գործողություն է։ 

4․ Ցեղասպանության նպատակը հայության հայրենազրկումն է։ 

5․ Մարդկության դեմ ուղղված ցանկացած հանցագործություն պետք է ստանա իր 

համապատասխան պատիժը, այն կատարած պետությունը պետք է կրի իրավական 

պատասխանատվություն։ Անպատժելիությունը ծնում է նորանոր չարիքներ։ 

6․ Հայոց ցեղասպանությունը ապացուցման կարիք չունի։ Ի թիվս բազմաթիվ 

ապացույցների, դեռևս 1915 թվականի մայիսի 11-ին Մեծ Բրիտանիան, Ռուսաստանը 

և Ֆրանսիան հանդես են եկել համատեղ հայտարարությամբ․ «Հաշվի առնելով 

մարդկության ու քաղաքակրթության դեմ Թուրքիայի կողմից կատարված այս նոր 

հանցագործությունները անձնապես պատասխանատու են համարելու թուրքական 

կառավարության բոլոր անդամներին, ինչպես նաև կառավարության տեղական այն 

ներկայացուցիչներին, ովքեր մասնակից են եղել կոտորածներին»։ 1916թ․ 

փետրվարին ԱՄՆ-ի կառավարությունն իր բողոքը հայտնեց հայերի նկատմամբ 

իրականացվող կոտորածների դեմ։ 1919թ․ հուլիսի 5-ին թուրքական դատարանը՝ 

ընդունելով երիտթուրքերի ծանր հանցանքները, հեռակա մահվան դատավճիռ 

կայացրեց Թալեաթի, Ջեմալի, Նազըմի, Էնվերի հետագայում նաև մյուսների 

նկատմամբ։ Այսինքն՝ քաղաքական-իրավական տեսանկյունից Հայոց 

ցեղասպանության ճանաչման և դրա համար պատժելու առաջին լուրջ քայլը 

կատարել է հենց թուրքական կառավարությունը։  

Ցեղասպանության կատարված փաստը պատմաբաններին թողնելու խղճուկ 

փաստարկը զուրկ է որևէ տրամաբանությունից։ Հայոց ցեղասպանությունն 

ապացուցման կարիք չունի։ 

Թեման ավելի պատկերավոր և ըմբռնելի դարձնելու, աշակերտների մոտ 

կարողունակություններ և հմտություններ ձևավորելու նպատակով անհրաժեշտ է 

օգտագործել տարբեր մեթոդներ և հնարներ․ զրույցի մեթոդ աշակերտների հետ՝ թեման 

և ապացուցող փաստերը ավելի հասանելի դարձնելու համար, այցելություն «Հայոց 

ցեղասպանության թանգարան-ինստիտուտ», ֆիլմերի դիտում։ 

